Course Name: FUNDAMENTALS OF PROJECT MANAGEMENT
Курс номи: ЛОЙИҲА БОШҚАРУВИ АСОСЛАРИ 

60 соат: 30 соат маъруза, 30 соат амалий машғулот
(60 hours: 30 hours of lectures, 30 hours of practical training)

МАВЗУЛАР (TOPICS):
1.	 The essence, history and theoretical aspects of project management (Лойиҳани бошқаришнинг моҳияти, тарихи ва назарий жиҳатлари)
2.	 Development trends of project management in the world and our country (Жаҳон ва мамлакатимизда лойиҳа бошқарувининг ривожланиш тенденциялари)
3.	 Project management methodology (Лойиҳани бошқариш методологияси)
4.	 Strategy in project management (Лойиҳа бошқарувидаги стратегия)
5.	 Project finance (Лойиҳани молиялаштириш)
6.	 Project team management (Лойиҳа жамоасини бошқариш)
7.	 Project risk management (Лойиҳа рискларини бошқариш)
8. Management of public-private partnership projects, investment projects (Давлат-хусусий шериклик лойиҳалари, инвестисия лойиҳаларини бошқариш)
9.  Management system of investment projects in joint-stock companies (Акциядорлик жамиятларида инвестисия лойиҳаларини бошқариш тизими)
10.  Project portfolio management (Лойиҳа портфелини бошқариш)
11.  Project management using digital programs and models (Рақамли дастурлар ва моделлар ёрдамида лойиҳани бошқариш)
12.  Project contract management (Лойиҳа шартномасини бошқариш)
13.  Fundamentals of project management (Лойиҳа бошқаруви асослари)
14.  Supply chain management (Таъминот занжирини бошқариш) 


Инвестиция лойиҳаларини бошқариш тизими
Management system of investment projects

[bookmark: _Hlk148972382]Topic (Мавзу) # 9
Week (Хафта) # 9

Мавзу бўйича режа саволлар
1. Инвестиция лойиҳа нима?
2. Инвестиция лойиҳасининг умумий таснифи
3. Инвестицион лойиҳаларни амалга ошириш ва бошқаришнинг  хусусиятлари
4. Инвестиция лойиҳаларини бошқариш билан шуғулланувчи муаассасаларнинг вазифалари ва функциялари
5. Инвестиция лойиҳаларини бошқаришда жаҳон амалиёти
6. Инвестиция лойиҳаларининг молиявий-иқтисодий самарадорлигини баҳолаш усуллари
7. Инвестицион лойиҳаларни бошқаришда мониторинг ва назорат жараёнлари

Жаҳон мамлакатларида барқарор иқтисодий ўсиш суръатларини таъминлаш, юқори қўшилган қийматли рақобатбардош маҳсулотлар ишлаб чиқариш, корхоналарни технологик янгилаш, янги иш ўринларини яратишда хорижий инвестицияларни жалб қилиш ва улардан самарали фойдаланиш муҳим аҳамият касб этмоқда. Глобаллашув жараёни ва халқаро капитал миграцияси ривожланаётган мамлакатлар ва минтақаларда хорижий инвестицияларни жалб этиш ҳисобига миллий иқтисодиётни ривожлантириш учун муҳим истиқболли имкониятларни яратмоқда. Дарҳақиқат, Ўзбекистон Республикаси Президенти Ш.Мирзиёевнинг 2020 йил 28 декабрдаги Олий Мажлисга мурожаатномасида таъкидланганидек, “...иқтисодий ўсишга, аввало, рақобатдош саноат занжирларини яратиш ҳамда бундай лойиҳаларга инвестицияларни кўпайтириш орқали эришилади”[footnoteRef:1]. [1:  Ўзбекистон Республикаси Президенти Ш,Мирзиёевнинг 2020 йил 28 декабрдаги Олий Мажлисга мурожаатномаси. //Халқ сўзи, 2020 йил 29 декабрь.] 

Бугунги глобаллашув жараёни ва жаҳон иқтисодиётидаги кескин рақобат шароитидаги жадал ўзгаришлар ҳар бир давлатдан ўз иқтисодиётини ривожлантиришнинг барча молиявий-иқтисодий, институционал-инфартузилмавий, ижтимоий-сиёсий, ахборот-коммуникация, интеллектуал-технологик салоҳиятларидан кенг ва самарали фойдаланиш вазифасини долзарб қилиб қўймоқда. Айниқса, охирги йилларда барқарор иқтисодий ўсишда бўлган жаҳон иқтисодиётининг 2019 йил декабрида пайдо бўлган коронавирус пендемияси инқирозининг кучли таъсири остида қолаётган бугунги кунда мазкур глобал инқироздан чиқиш учун юқоридаги вазифани амалга ошириш халқаро ҳамжамият ва алоҳида давлатлар олдидаги энг биринчи ва мушкул масала сифатида баҳоланмоқда.
Мамлакатимиз иқтисодиётининг инвестицион жозибадорлигини ошириш, мавжуд инвестицион салоҳиятдан самарали фойдаланиш тизимини такомиллаштиришга йўналтирилган қатор чора тадбирлар Ўзбекистон Республикаси Президентининг 2019 йил 29 апрелдаги “Республика иқтисодиётига тўғридан-тўғри хорижий инвестицияларни жалб қилиш механизмларини янада такомиллаштириш чора-тадбирлари тўғрисида”ги ПҚ-4300-сонли Қарорида алоҳида эътибор қаратилинган бўлиб, бу борада республика иқтисодиётига тўғридан-тўғри хорижий инвестицияларни жалб қилиш фаолияти самарадорлигини ошириш, хорижий инвесторларни мамлакатимиз имкониятлари ва салоҳияти тўғрисида хабардор қилиш билан боғлиқ вазифаларга устуворлик берилган[footnoteRef:2]. [2:  Ўзбекистон Республикаси Президентининг 2019 йил 29 апрелдаги “Республика иқтисодиётига тўғридан-тўғри хорижий инвестицияларни жалб қилиш механизмларини янада такомиллаштириш чора-тадбирлари тўғрисида”ги ПҚ-4300-сонли Қарори.] 

Юқоридагилардан келиб чиқиб, қайд этиш жоизки, мамлакатда инвестиция лойиҳаларини самарали ташкил этиш уни бошқаришнинг усул ва воситаларидан нечоғлик самарали фойдаланилиши билан хусусиятланади. Инвестицион лойиҳаларни бошқариш инвестицияларни режалаштириш жараёнида инвестиция рисклари таҳлилини, иқтисодий самарадорликни ифодаловчи кўрсаткичларни чуқур ва атрофлича таҳлил қилишни талаб қилади. Ушбу мезонлар инвестициялаш (капитални жойлаштириш) бўйича қарорлар қабул қилиш ҳамда инвестицияларни амалга оширилишини самарали бошқариш учун хизмат қилади. Шу ўринда Ўзбекистон Республикаси Президенти томонидан “Мамлакатимизнинг инвестиция жозибадорлигини ошириш, бизнес муҳитини янада яхшилаш”[footnoteRef:3] масаласининг асосий йўналишлардан бири сифатида эътироф этилиши мамлакатимизда амалга оширилаётган инвестицион лойиҳаларнинг самарали бошқарилишига ҳам бевосита дахлдордир. Шунингдек, Юртбошимиз томонидан “Мамлакатда инвестиция муҳитини янада яхшилаш ва унинг жозибадорлигини ошириш, келгуси беш йилда 120 миллиард АҚШ доллари, жумладан 70 миллиард доллар хорижий инвестицияларни жалб этиш чораларини кўриш”[footnoteRef:4] зарурлиги ушбу соҳада илмий тадқиқотлар олиб борилиши зарурлигини тақозо этади. [3:  Ўзбекистон Республикаси Президенти Ш.Мирзиёевнинг биринчи Тошкент халқаро инвестиция форумининг очилиш маросимидаги нутқи: https://daryo.uz/k/2022/03/24/shavkat-mirziyoyevning-birinchi-toshkent-xalqaro-investitsiya-forumining-ochilish-marosimidagi-nutqi/.]  [4:  Ўзбекистон Республикаси Президентининг 2022 йил 28 январдаги ПФ-60-сонли “2022-2026 йилларга мўлжалланган янги Ўзбекистоннинг тараққиёт стратегияси тўғрисида”ги Фармони, 26-мақсад. ] 

Мамлакатимиз олимлари томонидан келтирилган таърифга кўра “Инвестиция деганда мулкдорнинг (инвесторнинг) пул маблағи, қимматбаҳо қоғозлари, техникаси ва технологияси, машина ва жиҳозларини, мулкка эгалик ҳуқуқи, интеллектуал мулки кабиларни ижтимоий ва иқтисодий жиҳатдан фойда олиш мақсадида тадбиркор фаолиятига қўйиш тушунилади.”[footnoteRef:5] [5:  Пардаев М. Қ., Холиқулов А.Н., Жумаева Г.. Инвестицион лойиҳалар таҳлили. Ўқув қўлланма. – Т.: “Фан ва технология” нашриёти, 2019. - 234 бет.] 

Инвестиция, масалани қайси даражада ҳал қилишига қараб ҳам икки гуруҳга бўлинади: микроиқтисодиёт инвестицияси ҳамда макроиқтисодиёт инвестицияси. Микроиқтисодиёт инвесстицияси орқали бевосита иқтисодиётнинг кую буғинидаги, яъни корхона даражасидаги муаммоларни ҳал қилади. Макроиқтисодиёт инвестициясида эса бутун иқтисодиёт, унинг юқорги даражасидаги муаммолар ҳал қилинади.
“Инвестициялар миллий иқтисодиётда яратилган миллий бойликнинг таркибий қисми ҳисобланади ва истеъмолдан ортган даромадларнинг жамғарилиши натижасида қайта даромад топиш мақсадида тадбиркорлик фаолиятига жалб этиладиган манба ҳисобланади”. Бироқ, у чекланган бўлганлиги сабабли ундан самарали фойдаланишда инвестицияларнинг даромадлилиги, тез қопланувчанлиги, самарадорлигини таъминлашга бўлган эътиборни кучайтиради.
“Инвестиция лойиҳаси деганда фойда олиш мақсадида қўйилган инвестициядан фойдаланиш режасининг (стротегиясининг) асосли равишда ишлаб чиқилиши тушунилади”[footnoteRef:6]. [6:  Пардаев М. Қ., Холиқулов А.Н., Жумаева Г.. Инвестицион лойиҳалар таҳлили. Ўқув қўлланма. – Т.: “Фан ва технология” нашриёти, 2019. - 234 бет.] 

Инвестиция лойиҳаси икки хил мазмунда талқин қилинади:
1. Муайян мақсадларга эришишни таъминловчи қандайдир фаолиятлар йиғиндисини амалга оширишни назарда тутувчи иш, фаолият, тадбир сифатида тушунилади. Бундай ҳолларда “хўжалик тадбири”, “иш”, “лойиҳа” терминлари ушбу тушунчаларга мазмунан яқин келади. 
2. Қандайдир фаолиятларни амалга ошириш учун зарур бўлган ҳуқуқий-бошқарув ва молиявий-ҳисоб ҳужжатлари тизими ёки бундай фаолиятлар тизимини баён этувчи ҳужжатлар тўплами сифатида қаралади.
Замонавий тушунчада лойиҳалар - бу бизнинг ҳаётимизни ўзгартирувчи нарсалар: бино ёки саноат обекти қурилиши, илмий-тадқиқот ишлари дастури, корхонани реконструктсия ёки модернизатсия қилиш, янги корхона ташкил этиш, инновацияларни ишлаб чиқиш, кинофилм яратиш, ҳудудни ривожлантириш, тадбиркорликни қўлаб-қувватлаш дастури, аҳолини ижтимоий ҳимоялаш дастури, ёшларнинг илмий ижоди ва фаолиятини қўллаб-қувватлаш ва рағбатлантириш дастурлари, аҳолини ичимлик суви билан таъминлаш дастури, аҳолини уй-жой билан таъминлаш дастури ва бошқа шу кабилар - буларнинг барчаси лойиҳалар.
Инвестиция лойиҳаларини бошқаришнинг ўзи нима, деган ҳақли савол туғилади. Инвестиция лойиҳаларини бошқариш инвестицияларни бошқариш (инвестиция менежменти) билан боғлиқ бўлиб, инвестиция менежментининг мақсади кўпроқ фойда (даромад) келтирувчи ва камроқ рискка эга бўлган инвестицияларни, инвестиция лойиҳаларини танлашдан иборатдир.
ИНВЕСТИЦИОН ЛОЙИҲАЛАР



Рискка тааллуқлилиги бўйича
Инвестициялаш объекти бўйича
Инвестицион мақсадлари бўйича


Инвестицияларга йўналтирилган лойиҳалар:
1. Асосий ишлаб чиқаришга
2. Ёрдамчи ишлаб чиқаришга
3. Ноишлаб чиқариш соҳасига
Инвестициялаш билан боғлиқ лойиҳалар:
1. Асосий фондлар ишлаб чиқарилиши жараёнини белги-ловчи
2. Асосий фондлар ишлаб чиқарилишини белгиламайдиган
3. Номажбурий асосий фондлар
4. Махсус объэктлар
1. Рискли
2. Рисксиз
Қуйидаги мақсадларни кўзловчи:
1. Иқтисодий
2. Ижтимоий-иқтисодий
3. Бошқа.


Қўлланилиш соҳаси бўйича

1. Фаолиятни молиявий соғламлаштириш
2. Тадбиркорлик фаолиятининг янги йўналишларини ривожлантириш (инновацион лойиҳалар)
3. Ҳудудларни ривожлантириш
4. Бошқалар
Лойиҳалаштириш йўналиши бўйича


1. Янги маҳсулот (иш, хизмат)ни яратиш лойиҳаси
2. Фирманинг рақобат статусини аниқлаш билан боғлиқ лойиҳа
3. Инжиниринг лойиҳаси

Тармоқлар иқтисодиёти бўйича


Амалга ошириладиган лойиҳалар:
1. Саноатда
2. Қурилишда
3. Ижтимоий аҳамиятга эга тармоқларда (соғлиқни сақлаш, маданият, таълим ва ш.к.)
4. Бошқа тармоқларда

Корхонанинг ривожланиш тури бўйича
Бизнес-режа тузиш зарурияти бўйича


1. Ишлаб чиқаришнинг экстенсив йўлини кўзда тутувчи лойиҳалар
2. Ишлаб чиқариш жараёнини интенсивлаштиришга йўналтирилган лойиҳалар
Бизнес-режа учун лойиҳалар:
1. Талаб этилмайди
2. Ихтиёрий
3. Талаб этилади


Натижалар талабгорлари бўйича



1. Лойиҳани амалга оширувчи корхона раҳбарлари учун; 2. Давлат ижроия ҳокимияти ва маҳаллий ўз-ўзини бошқариш органлари учун; 3. Молия-кредит муассасалари учун; 4. Маҳаллий корхоналар-инвесторлар учун; 5. Суғурта компаниялари учун; 6. Реклама мақсадлари учун; 7. Чет эл инвесторлари учун









1-расм. Инвестиция лойиҳасининг умумий таснифи[footnoteRef:7] [7:  Мазур И.И. и др. Управлениями проектами: Учебное пособие. 4-е изд. – М.: «Омега-Л», 2007. – 664 с.; Черняк В.3. Управление инвестиционным проектом в строительстве. – М.: «Русская Деловая Литература», 2007. – 800 с. иқтисодий адабиётларидан фойдаланган ҳолда магистрант томонидан тузилди.] 

Инвестиция менежментининг ўзи - бу бир санъатдир. Унинг аҳамияти шунда намоён бўладики, у сабаб инвесторда бошқа инвесторларга нисбатан кўпроқ даромад олиш ва нисбатан камроқ рискка дучор бўлишга имкон берувчи инвестиция обектлари, лойиҳаларини излаб топиш ва танлаш имконияти яратилади, ўз мақсади ва устунлигига эришади.
мумкин кўриш мумкин.
 ЛОЙИҲАЛАР
Давомийлиги бўйича
Қамровлилиги бўйича
Мураккаблиги бўйича
1. Қисқа муддатли
2. Ўрта муддатли
3. Узоқ муддатли
1. Оддий
2. Мураккаб
3. Ўта мураккаб
1. Майда
2. Ўрта
3. Йирик
4. Ўта йирик
1. Глобал
2. Йирик қамровли
3. Ҳудудий, тармоқ ёки шаҳар
4. Локал
Фаолият соҳаси бўйича
Соҳа предмети тавсифи бўйича
1. Ижтимоий
2. Иқтисодий
3. Ташкилий
4. Техник
5. Аралаш
1. Ўқув-таълим
2. Илмий тадқиқот ва ривожланиш
3. Инновацион
4. Инвестицион
5. Комбинацион
Лойиҳанинг таркиби ва тузилиши ҳамда унинг соҳа предмети бўйича
1. Монолойиҳа
2. Мултилойиҳа
3. Мегалойиҳа
Йўналтирилганлиги (бош мақсади) бўйича
1. Ишлаб чиқаришни технологик ва моддий-техник янгилашга, асосий фондларни алмаштириш, ишлаб чиқариладиган маҳсулот сифатини ошириш ва ишлаб чиқариш самарадорлигини кўпайтиришга қаратилган лойиҳалар
2. Талабни янада тўлиқроқ қондириш мақсадида мазкур турдаги ишлаб чиқариладиган маҳсулот номенклатураси ва ишлаб чиқариш ҳажмини ошириш, маҳсулот сотиш бозорини кенгайтириш, фойдани кўпайтиришга қаратилган лойиҳалар
3. Бозорни эгаллаш учун янги турдаги маҳсулот (иш, хизмат) турларини ишлаб чиқаришни ўзлаштириш, бозорнинг янги сегментларини яратиш, ўзгарувчан талабларни қондириш ва шу орқали юқори фойда олишга қаратилган лойиҳалар.































2-расм. Лойиҳаниннг умумий таснифи[footnoteRef:8] [8:  “Инвестиция лойиҳаларини бошқариш” фанининг ўқув-услубий мажмуаси материаллари асосида магистрант томонидан ишлаб чиқилди.] 

Инвестиция лойиҳаларини бошқаришнинг зарурлигини қуйидагилар билан изоҳлаш мумкин:
1. Молиявий нобарқарорлик шароитида инвестиция лойиҳаси бўйича инвестициялашнинг амалга оширилиши унинг самарадорлигини пасайтириб юбориш хавфини кучайтиради. Бу инвестиция лойиҳасидан кутиладиган самарани таъминлашда уни бошқаришга бўлган эҳтиёжни кучайтиради.
Инвестиция лойиҳаси самарадорлиги уни баҳолашнинг бир қанча замонавий усулларини қўллаш асосида аниқланади. Бу инвестиция лойиҳаси бошқарувида муҳим ўрин эгаллайди ва унинг натижаларига асосланиб лойиҳа раҳбари, таъсисчилар, инвесторлар ва бошқа иштирокчиларда инвестиция лойиҳасига тегишли ўзгартиришлар киритиш ёки пировардида, ундан ўз вақтида воз кечиш юзасидан қарорлар қабул қилиш имкониятини туғдиради.
2. Инвестиция лойиҳаларини бошқариш вақт жараёни билан бевосита боғлиқ. Бу, ўз навбатида, вақтнинг инвестиция лойиҳаси натижаларига таъсирини мақбуллаштиришда муҳим ўрин эгаллайди. Пулнинг вақт мобайнида ўз қийматини йўқотиб бориши инвестиция жараёнида капиталнинг инвестор лойиҳадан кутган самарани ҳосил қилишини таъминлаш йўлида тўғри ва оптимал ишлатилишини таъминлаш заруриятини келтириб чиқаради ва оширади.
Инвестициялаш бўш пул маблағларини жалб қилиш эвазига юз беради. Ҳаракатда бўлмаган пул ресурслари ўз қийматини йўқотиб бораверади. Бу йўқотиш аниқ мақсадга эга бўлмаган ва самараси таҳлил қилинмаган инвестициялашда кўпроқ юз беради. Бироқ, турли омиллар таъсири шароитида вақт ўтиши билан пухта ишлаб чиқилган инвестиция лойиҳасига йўналтирилган инвестициялашда ҳам капитал қиймати ўзгариши ёки ўзгаришсиз қолиши мумкин.
3. Инвестиция лойиҳасини амалга оширишнинг якуний натижасига таъсир кўрсатувчи муҳим омиллардан бири инфляция ҳисобланади. Бу, ўз навбатида, фоиз ставкасининг сурункали ўзгариб бориши, валюта курсининг ўзгариши, талаб ва таклифнинг ўзгариши, қонунчиликдаги нобарқарорлик (депозит ва кредитлар бўйича фоиз ставкалари, мажбурий захира меъёри, қайта молиялаштириш ставкаси, валюта сиёсати, божхона сиёсати ва ш.к.) кабилар натижасида юзага келади.
4. Турли ноаниқликларнинг мавжудлиги ва таъсири сабаб, ноаниқлик омилларини ҳисобга олган ҳолда инвестиция лойиҳаларини, жараёнларни самарали бошқаришнинг замонавий тамойиллари, механизмлари ва усулларини билиш ҳамда улардан оптимал фойдаланиш иқтисодиёт ривожланишининг янги сифатига ўтиш имконини беради.
5. Ҳар қандай инвестиция лойиҳасининг кучли ва ожиз томонлари бўлишини ҳисобга олган ҳолда уларни молиявий таҳлил қилиш ва диагностика қилиш орқали лойиҳани амалга ошириш жараёнида дуч келинадиган рисклар, инқирозли вазиятдан чиқиб кетиш юзасидан қарорлар қабул қилиш, чора-тадбирларни ишлаб чиқиш лозим бўлади. Бунда кўриладиган зарарлардан ўзини-ўзи суғурталаш амалиётини кучайтиришга эътибор қаратиш муҳим аҳамият касб этади.
Инвестиция лойиҳаларини амалга ошириш (тендерлар ўтказиш, контрактлар тузиш ва уларни рўйхатга олиш, тармоқ жадвалларининг, инвестиция мажбуриятларининг бажарилиши), маҳаллийлаштириш дастурлари мониторинги соҳасида:
· саноатни техник ва технологик жиҳатдан қайта жиҳозлаш дастурларига, тармоқ дастурларига ва Инвестиция дастурига киритилган инвестиция лойиҳаларини амалга оширишнинг тармоқ жадвалларини ишлаб чиқади, келишади ва белгиланган тартибда тасдиқлайди; 
· ижро этувчи агентлик тузилмасида амалга оширилаётган инвестиция лойиҳалари, шу жумладан, хорижий инвестициялар ва кредитлар иштирокидаги инвестиция лойиҳалари лойиҳани амалга ошириш тармоқ жадвалига мувофиқ уларни фойдаланишга топширишга қадар ўз вақтида ва самарали амалга оширилишини таъминлайди; 
· тендер ҳужжатлари ўз вақтида ишлаб чиқилишини ва белгиланган тартибда келишилишини таъминлайди, тендер (танлов) савдолари ўтказилгунга қадар харид қилинадиган товарлар ва хизматлар бозори конъюнктурасини маркетинг йўли билан, шу жумладан, Ўзбекистон Республикасида аккредитатсия қилинган консалтинг компанияларини жалб этган ҳолда ўрганади; 
· тендер (танлов) савдолари ўз вақтида ўтказилишини, контрактлар тузилишини белгиланган тартибда таъминлайди, уларни экспертизадан ва рўйхатдан ўтказади;
· Ўзбекистон Республикаси қонун ҳужжатларига, халқаро қоидаларга ҳамда тегишли халқаро молиявий иқтисодий институтлар ва хорижий ҳукумат молия ташкилотларининг тартиб-қоидаларига мувофиқ тузилган контрактлар бўйича асбоб-ускуналар, материаллар етказиб бериш ҳамда ишлар ва хизматларни бажариш мониторингини амалга оширади; 
· имзоланган контрактлар бўйича инвестиция битимларининг хорижий шериклари, етказиб берувчилар ва пудратчилар, инвестиция лойиҳаларини тузилган контрактларга қатъий мувофиқ равишда ўз вақтида молиялаштириш бўйича ваколатли банклар томонидан мажбуриятлар бажарилиши устидан мониторинг олиб боради; 
· Давлат инвестиция дастури ва бошқа дастурлар, шу жумладан, тармоқ дастурларини шакллантириш юзасидан таклифлар киритади; 
· инвестиция лойиҳалари амалга оширилиши тўғрисидаги ахборотни келишилган шакл бўйича мунтазамлилик асосида тегишли вазирликка тақдим этади; 
· инвестициялар ва кредитлар жалб этилишига тўсқинлик қилаётган омилларни аниқлаш ва таҳлил қилиш асосида уларни тезкор бартараф этиш, инвестиция лойиҳаларини амалга ошириш, инвестицияларни жалб этиш соҳасида норматив-ҳуқуқий базани такомиллаштириш, инвестиция муҳитини янада яхшилаш ва ушбу йўналишда иш самарадорлигини ошириш бўйича таклифлар ишлаб чиқади. 
3-жадвал
Ўзбекистон Республикасининг Инвестиция дастури доирасида капитал қўйилмаларнинг асосий параметрлари, млрд. сўмда[footnoteRef:9] [9:  Тегишли йилларда қабул қилинган Инвестиция дастури маълумотлари асосида тузилди.] 


	Молиялаштириш манбалари
	2022 й.
	2023 й.
	2024 й.
	2025 й.
	2026 й.

	Капитал қўйилмалар, жами
	298772
	346848
	400318
	457659
	521603

	Шу жумладан: 
	
	
	
	
	

	1. Марказлашган инвестициялар: 
	50767
	61480
	72378
	76106
	83579

	Бюджет маблағлари
	23 790
	25 017
	28 074
	29 400
	30 388

	Ўзбекистон Республикаси Тикланиш ва тараққиёт жамғармаси маблағлари (сўмда)
	1 613,2
	3 100
	3 450
	4 514
	4 937

	Ўзбекистон Республикаси кафолати остидаги хорижий кредитлар (сўмда)
	25 363
	33 364
	40 854
	42 192
	48 255

	2. Марказлашмаган инвестициялар:
	248006
	285368
	327940
	381553
	438024

	Корхона маблағлари, шу жумладан, корхоналарнинг ўз ихтиёрида қолдириладиган солиқлар
	69 433
	76 926
	92 465
	110 384
	129 026

	Тижорат банклари кредитлари ва бошқа қарз маблағлари
	49 606
	53 696
	64 861
	79 242
	91 458

	Тўғридан-тўғри хорижий инвестициялар ва кредитлар (сўмда)
	107 621
	130 186
	141 024
	157 094
	178 353

	Аҳоли маблағлари
	21 346
	24 560
	29 590
	34 833
	39 187


Инвестиция лойиҳаларини бошқаришда давлат Инвестиция дастури ҳам муҳим ўрин тутади[footnoteRef:10]. Ушбу ҳуқуқий ҳужжатлар республиканинг саноат ва ишлаб чиқариш салоҳиятини ошириш, иқтисодиёт тармоқларига юқори технологияларни кенг жорий этиш, тўғридан-тўғри хорижий инвестицияларни жалб қилишни кенгайтириш орқали ҳудудларда янги ишлаб чиқариш қувватларини яратиш, экспортни ривожлантириш, аҳоли бандлигини таъминлаш ва камбағалликни қисқартириш, шунингдек, инвестицияларни тизимли режалаштириш ва инвестиция лойиҳаларини самарали бошқариш мақсадида қабул қилинган бўлиб, 2022-2026 йилларда марказлашган ва марказлашмаган инвестицияларни ўзлаштиришнинг йиғма мақсадли кўрсаткичларини акс эттиради (3-жавдал). [10:  Ўзбекистон Республикасининг 2020 йил 28 декабрдаги “Ўзбекистон Республикасининг 2021-2023 йилларга мўлжалланган инвестиция дастурини амалга ошириш чора-тадбирлари тўғрисида”ги ПҚ-4937-сонли Қарори; Ўзбекистон Республикасининг 2021 йил 30 декабрдаги “Ўзбекистон Республикасининг 2022-2026 йилларга мўлжалланган инвестиция дастурини тасдиқлаш ҳамда инвестиция лойиҳаларини бошқаришнинг янги ёндашув ва механизмларини жорий этиш тўғрисида”ги ПҚ-72-сонли Қарори. ] 

Жадвал маълумотиларидан кўринадики, 2022-2026 йилларда жами капитал қўйлмалар ҳажми 1,7 мартага, марказлашган инвестициялар 1,6 мартага ва марказлашмаган инвестициялар эса 1,8 мартага ортган. 
4-жадвал
Ўзбекистон Республикасида инвестиция лойиҳаларини бошқариш ва мувофиқлаштириш билан шуғулланадиган расмий муассасалар[footnoteRef:11] [11:  Тегишли меъёрий-ҳуқуқий ҳужжатларни ўрганиш асосида шакллантирилди.] 


	1. [bookmark: _Hlk106542544]
	Ўзбекистон Республикаси Вазирлар Маҳкамасининг ташқи иқтисодий фаолиятни мувофиқлаштириш департаменти
	Қуйидаги жорий жараёнларни мувофиқлаштиради:
- инвестиция фаолиятини, биринчи навбатда, чет эл инвестициялари билан амалга ошириладиган лойиҳаларни давлат томонидан қўллаб-қувватлаш бўйича зарур ҳукумат қарорларини ишлаб чиқиш;
- давлат бошқаруви идоралари, вазирликлар ва идоралар ишини ташкил этиш ва бошқалар.

	2. 
	Ўзбекистон Республикаси Иқтисодий тараққиёт ва камбағалликни қисқартириш вазирлиги, Молия вазирлиги ва бошқ.
	Инвестиция сиёсатини ва дастурларини ишлаб чиқиш ва бошқалар

	3. 
	Давлат активларини бошқариш агентлиги, Монополияга қарши курашиш қўмитаси, Капитал бозорини ривожлантириш агентлиги
	Давлатга тегишли мулкни хусусийлаштириш ва тасарруф этиш жараёнларида чет эл инвестицияларини тартибга солиш, давлат активларини самарали бошқариш, монополияни тугатиш, капитал бозорига инвестициялар жалб қилиш, қимматли қоғозлар бозорини шакллантириш, ривожлантириш, назорат қилиш ва тартибга солиш соҳаларида давлат сиёсатини амалга ошириш. Мамлакат ва хорижий эмитентларнинг қимматли қоғозларини сотиб олиш орқали мажмуа инвестицияларини амалга ошириш ва бошқ.

	4. 
	Ўзбекистон Республикаси Молия Вазирлиги
	Қарз сиёсати ва ҳукумат кафолатларини бериш ва бошқалар

	5. 
	Ўзбекистон Республикаси Адлия Вазирлиги
	Чет эл инвестициялари иштирокидаги корхоналарни рўйхатга олиш ва бошқалар

	6. 
	Ўзбекистон Республикаси Ташқи ишлар вазирлиги
	Хорижий инвесторларга ва Ўзбекистонда ишлаётган ажнабий фуқароларга визалар бериш ва бошқ.

	7. 
	Ўзбекистон Республикаси Ички ишлар вазирлиги
	Хорижий инвесторларни ва Ўзбекистонда ишлаётган ажнабий фуқароларни турар жойи бўйича рўйхатга олиш ва бошқ.

	8. 
	Ўзбекистон Республикаси Давлат солиқ қўмитаси
	Чет эл инвестициялари иштирокидаги корхоналарни солиққа тортиш ва уларнинг божхона билан боғлиқ фаолиятини тартибга солиш.

	9. 
	Ўзбекистон Республикаси Марказий банки
	Конвертатсия тартиб-қоидаларини, шунингдек, унинг ўтказилишини, валюта маблағларидан фойдаланишни тартибга солиш, қарз сиёсати ва бошқ.

	10. 
	Ўзбекистон Республикаси Ташқи иқтисодий фаолият миллий банк
	Ташқи иқтисодий фаолиятга банк хизмати кўрсатиш ва лойиҳани молиялашни амалга ошириш ва бошқ.

	11. 
	Ўзбекистон Республикаси Инвестициялар ва ташқи савдо вазирлиги
	- мамлакат ва хориж инвесторларининг инвестиция таклифлари тўғрисида маълумотлар банкини шакллантириш;
- инвестиция муҳитини ўрганиш;
- хорижий инвесторларга ахборот ва бошқа хизматлар кўрсатиш;
- инвестиция лойиҳаларини амалга оширишда мамлакат ва хориж инвесторларига ёрдам кўрсатиш;
- чет эл капитали иштирокида амалга ошириладиган инвестиция лойиҳаларининг бажарилишини кузатиш (мониторинг);
- хорижий инвесторларга давлат рўйхатидан ўтилганидан кейин юридик шахс сифатида фаолият кўрсатишида ёрдам бериш (Савдо-саноат палатаси билан ҳамкорликда)

	12. 
	“Ўзбекинвест” экспорт-импорт миллий суғурта компанияси

Ўзбекистон Республикаси Президентининг 2022 йил 28 январда тасдиқланган “2022-2026 йилларга мўлжалланган Янги Ўзбекистоннинг тараққиёт стратегияси тўғрисида”ги ПФ-60-сон Фармонига асосан  мамлакатимизда инвестиция муҳитини янада яхшилаш ва унинг жозибадорлигини ошириш, келгуси беш йилда хорижий ва маҳаллий инвестицияларни жалб қилиш мақсадида Агентлик кўмагида соҳа корхоналари томонидан 2022-2026 йилларда амалга ошириладиган истиқболли инвестиция лойиҳалари портфели шакллантирилган.

5-расм. Инвестиция лойиҳаларини бошқаришнинг макроиқтисодий дастаклари[footnoteRef:12] [12:  Назарий маълумотлари асосида ишлаб чиқилди.] 

Ўзбекистонда инвестицион фаолиятини мувофиқлаштиришнинг ўзига хос тизими ишлаб чиқилган бўлиб, бу тизим бугунги кунда самарали фаолияти юритаяпти. Ушбу тизимда, асосан, давлат органлари ва давлат аҳамиятига молик бўлган ташкилотларнинг фаолият кўрсатишини қуйидаги 1.4-жадвалда кўришимиз мумкин. Ушбу тизим субектлари алоҳида ҳолда фаолият юрита олмасликларини жадвал маълумотларидан кўришимиз мумкин. Улар бир-бирининг фаолиятини тўлдирган ҳолда чет эл инвестицияларини жалб қилиш ва шу асосда лойиҳаларни амалга оширишни самарали бошқариш ва мувофиқлаштириш имконини беради.
Мамлакатимизда амалга оширилаётган чуқур ўзгаришлар, сиёсий ва ижтимоий-иқтисодий ҳаётнинг барча томонларини изчил ислоҳ этиш ва либераллаштириш, жамиятни демократик янгилаш ва модернизация қилиш жараёнлари жадал суръатлар билан ривожланиб бормоқда. Миллий иқтисодиётни ривожлантиришда инвестицион лойиҳаларни муваффақиятли амалга оширишнинг аҳамияти импорт ўрнини босувчи товар ишлаб чиқаришни йўлга қўйиш, хорижий инвестицияларни ишлаб чиқаришга замонавий техника ва технологияларни жорий этиш, экспортга мўлжалланган маҳсулотларни ишлаб чиқаришни ривожлантиш, тадбиркорлик фаолиятини ривожлантириш, ўсиб бораётган аҳолини иш жойлари билан таъминлаш, корхоналарнинг эскирган ишлаб чиқариш қувватларини, моддий-техник базасини янгилаш ва техник қайта қуроллантириши билан изоҳланади.
Инвестицион лойиҳаларни самарали амалга ошириш орқали ривожланган бозор иқтисодиётини барпо этиш билан боғлиқ кўпгина вазифалар ҳал этилади, унинг мувафаққиятли амалга оширилишини таъминлаш инвестиция фаолияти юритилишининг зарур инвестиция муҳитини яратишни ва уни тобора қулайлаштириб боришни талаб қилади.
2019 йилги Инвестиция дастурига 16,6 миллиард АҚШ долларилик 3 мингдан зиёд лойиҳа киритилган. Бу 2018 йилдагига нисбатан 16 фоиз кўпдир[footnoteRef:13]. [13:  www.stat.uz (Ўзбекистон Республикаси Статистика қўмитаси)] 

Инвестицион лойиҳа келишилган муддатларда аниқ мақсадларга эришиш ҳамда режалаштирилган натижаларни олиш учун аниқ миқдордаги ресурсларни (интеллектуал, молиявий, моддий) қўйишни, жойлаштиришни кўзда тутувчи тадбирлардир йиғиндисидир. Шу билан бирга, инвестиция лойиҳа, ресурслар ва муайян вақт билан чекланади ҳамда қўйилган мақсадга эришишни кўзда тутади[footnoteRef:14]. [14:  Бочаров В.В. Методы финансирования инвестиционной деятельности предприятий. -М.: Финансь и статистика, 2016. - 42 с.] 

Инвестиция лойиҳалари даври концепцияси лойиҳаларни таснифлашни, уларни бошқариш зарурлигини назарда тутади. Лойиҳаларни бошқариш услубияти “лойиҳа даври концепцияси” ва “лойиҳа таҳлили” кўринишларида кенг тарқалган. Ушбу концепциялар инвестицияларнинг мазмун ва моҳиятидан келиб чиққан ҳолда пул оқимларининг вақтли қиймати концепцияси асосида ташкил этилади.
Лойиҳаларнинг кўлами, тузулма, ресурслари, қиймати ва бошқаларга қараб уларни бошқаришнинг махсус усулларига эҳтиёж ортиб боради. Бошқариш аслида қўйилган мақсадларга эришиш вазифасини, лойиҳани амалга ошириш муаммоларини бартараф қилиш, ҳуқуқлар ва масъулиятларни жамлаш вазифаларини кўзлайди.
Инвестицион лойиҳаларни бошқариш инвестицияларни бошқариш билан боғлиқ бўлиб, инвестиция менежментининг мақсади кўпроқ фойда келтирувчи ва камроқ рискка эга бўлган инвестицияларни, инвестиция лойиҳаларини танлашдан иборатдир[footnoteRef:15]. [15:  Узоқов А., Носиров Э, Саидов Р., Султанов М. Инвестиция лойиҳаларини молиялаштириш ва уларнинг мониторинги. Ўқув қўлланма. -Т.: Иқтисод-молия, 2016. 27- б.] 

Инвестиция лойиҳасида белгиланган натижаларга бажариладиган ишлар таркиби, ҳажми, қиймати, сифати ва лойиҳа иштирокчилари манфаатлари таъминланиши бўйича эришиш учун бошқарувнинг замонавий усуллари, техника ва технологиясидан фойдаланиш йўли билан лойиҳа мақсадларига самарали эришишга йўналтирилган лойиҳа даври оралиғида меҳнат, молиявий ва моддий-техникавий ресурсларни режалаштириш, ташкил этиш, бошқариш ва мувофиқлаштириш методологиясига инвестицион лойиҳаларни бошқариш дейилади.
Инвестицион лойиҳаларни бошқариш ва унинг сифатини оширишда назоратнинг ўрни ва аҳамияти бениҳоя катта. Назоратни фақатгина корхонага зарар келтирувчи, фаолиятни чекловчи ва ўзини қатъий қоидаларга бўйсунишга мажбурловчи деб тушуниш бошқарув фаолиятининг муҳим жабҳаси - лойиҳадаги мақсадларни амалга оширишни бой беришдир. Назорат шундай жараёнки, бунда лойиҳа раҳбари ундаги қўйилган мақсадлар рўёбга чиқишини таъминлайди, унга тўсиқ бўлувчи сабабларни белгилайди.
Инвестицион лойиҳа бошқаруви бўйича юқори малакали ва тажрибали менежерларга топширилиши лозим. Уларнинг инвестицион лойиҳа стратегияси амалга оширилиши йўлларини аниқлаш санъатига, унга эришишда ижодий ёндашув маҳоратига эга бўлиши лойиҳа бошқаруви самарадорлигини оширишнинг муҳим гарови ҳисобланади.
Инвестицион лойиҳаларни бошқариш лойиҳавий тадқиқотлардан бошланади, яъни инвестициялаш бўйича қарорлар қабул қилиш чекланган имкониятлар билан боғлиқ ва шунинг учун чекланган ресурслардан фойдаланишнинг кўплаб муқобил вариантларидан энг самаралисини танлашни талаб қилади. Бунда инвестицион лойиҳаларни бошқаришнинг марказий майдонини лойиҳаларнинг иқтисодий самарадорлигини баҳолаш эгаллайди.
Инвестицион лойиҳаларини бошқаришни турли тизимлар асосида ҳам амалга ошириш мумкин ва уни қуйидаги вариантларда ифодалаш мумкин:
1. Асосий тизим. Бунда лойиҳа раҳбари (менежери) буюртмачининг вакили (агенти) ҳисобланади ва у қабул қилинадиган қарорлар учун молиявий жавобгарликни ўз зиммасига олмайди. Лойиҳа менежери бўлиб, профессионал бошқариш учун лицензияга эга бўлган ҳар қандай лойиҳа иштирокчилари – юридик ёки жисмоний шахслар бўлиши мумкин. Мазкур ҳолатда лойиҳа менежери буюртмачидан ташқари лойиҳанинг бошқа иштирокчилари билан шартнома муносабатлари асосида фаолият юритиши мумкин эмас ва лойиҳанинг ишлаб чиқилиши ва амалга оширилиши устидан бошқариш ва мувофиқлаштириб боришни таъминлаши зарур. Мазкур тизимнинг афзаллиги - лойиҳа менежерининг объективлиги бўлса, камчилиги лойиҳа натижалари учун жавобгарлик тўлиқлигича буюртмачи зиммасига юклатилишидадир.
2. “Кенгайтирилган бошқариш” тизими. Мазкур тизимда лойиҳа раҳбари (менежери) қатъий, чекланган (смета) баҳо доирасида лойиҳа учун жавобгарликни ўз зиммасига олади.
3. Лойиҳа менежери лойиҳа буюртмачиси ва иштирокчилари ўртасидаги битим бўйича лойиҳадаги жараёнларни бошқариш ва мувофиқлаштириб боришни таъминлайди. Бунда ҳам - асосий тизим‖даги сингари ҳар қандай юридик ёки жисмоний шахс профессионал бошқариш лицензиясига эга бўлган ва буюртмачи олдида ўз мажбуриятлари бўйича жавоб беришга қодир бўлган лойиҳа иштирокчиси лойиҳа менежери бўлиши мумкин.
4. “Калити билан” тизими. Бунда буюртмачи билан лойиҳанинг эълон қилинган қиймати бўйича “калити билан” топшириш шартномасини тузувчи лойиҳа-қурилиш корхонаси лойиҳа раҳбари (менежери) ҳисобланади.
Юқоридагилардан келиб чиқиб, қайд этиш жоизки, инвестицион лойиҳаларни бошқаришни қуйидаги йўналишларда такомиллаштириш мақсадга мувофиқдир:
- лойиҳа даврнинг инвестиция олди фазасида лойиҳаларни бошқаришни такомиллаштириш;
- лойиҳа даврнинг инвестиция фазасида лойиҳаларни бошқаришни такомиллаштириш ҳамда лойиҳа даврнинг эксплуатация фазасида лойиҳаларни бошқаришни такомиллаштириш.
Самарали инвестицион лойиҳаларини ўзлаштириш орқали ривожланган бозор иқтисодиётини барпо этиш билан боғлиқ кўпгина вазифаларни ҳал этишга муваффақ бўламиз. Унинг амалга оширилиши биргина қўшимча фаолият ва ишлаб чиқаришнинг йўлга қўйилишини таъминлаб қолмасдан, балки жамият ҳаётининг ҳақиқий даражасини кўрсатиб берувчи аҳоли турмуш фаровонлигининг ошишига ва давлат бойлигининг кўпайишига ҳамда унинг иқтисодий қудратини оширишга хизмат қилади.
Хулоса қилиб шуни таъкидлаш жоизки, инвестиция лойиҳаларини бошқариш, нафақат, лойиҳа ташаббускорлари ва банклар зиммасида бўлади, балки давлат томонидан яратилган меъёрий-ҳуқуқий тизим, жумладан, инвестициялар билан шуғулланувчи муаасасаларнинг роли, солиқ ва божхона имтиёзлари, монетар омиллар, Инвестиция дастури ва бошқалар инвестиция лойиҳаларини мувофиқлаштириш ва самарали бошқариш имконини беради.

